
Århuskonventionimut Namminersorlutik Oqartussat ilanngutissappata allaffissornikkut 
aningaasatigullu kingunissaasa qulaajarneqarnissaannik Naalakkersuisut kingusinnerpaamik 
UKA2020-mi Inatsisartunut saqqummiunneqartussamik suliaqaqqullugit peqquneqarnissaannik 
Inatsisartut aalajangiiffigisassaattut siunnersuut. 
(Inatsisartunut ilaasortaq Stine Egede, Inuit Ataqatigiit) 

Arhuskonventionimut nunarput ilanngutissaguni kingunerisinnaasaat pillugit Inatsisartuni 
ilaasortap Stine Egde, IA siunnersuutaanut qujavugut. 

Siumumiit Naalakkersuisut isumaqatigaagut pingaartuusoq innuttaasut akuutinneqarnissaannut, 
malinnaatinneqarnissaannut naammagittaalliorsinnaanissaannullu periarfissat maleruagassallu 
pitsaasuunissaat.  

Imaanngilarli aatsaat tamakkua naammassineqassasut Århuskonvensioni tamakkiisumik 
akuerigutsigu.  

2014-imi Naalakkersuisut misissuititsipput, tassanilu takuneqarsinnaavoq nunatta 
Århuskonvention-imut tunngatillugu naammassisai inatsisiliornitsinni arlaqartutigut 
naammassineqartartut. 

Naalakkersuisuttaaq isumaqatigaagut tamakkiisumik naammassinnissatsinnut nukissagut 
killeqartut. 

Tamakkiisumillu Århuskonvensionimut akuersinissamik suliaqarnerup kingunerissagaa 
aningaasatigut annertuumik atugaqarnissaq. 

Siumumiit Naalakkersuisut isumaqatigaagut piffissap ingerlanerani Isumaqatigiissummi 
anguniakkat uagutsinnut naleqquttut suliarineqartassasut. Naalakkersuisut suliaritissimasaat 
taamaalilluni isumassarsiorfittut atorneqartassasoq isumaqataavugut. Siumumiit 
Naalakkersuisunut kissaatigasarput Århuskonvensioni malillugu inatsisiornitsinni 
mianersuuttariaqartut eqqumaffigeqqullugit. 

Aammalu Siumumiit partiit allat kajumissaassavagut suliassanut taamaattunut suliaqarnermi 
aamma pineqartut eqqumaffigineqarnissaat 

Taamatut oqaaseqarluta Naalakkersuisut itigartitsinissamik innersuussutasat Siumumiit 
akuersaarparput. 

Hermann Berthelsen, Siumut. 
 


